
Ogonijakantagantsi
Obirojegi shërarijegi aike 
tsinanejegi:

Oka sangenarentsi 
anibabasitajironi, irorotage 
mitëgotaigaimine 
pingengantaimaro oka 
kengabagitagantsi asi egi 
atimomentojegi, angengairo okomantatsataira 
aike pogometsataira panirotsapage 
kengabagitangantsi. Aro pinibabasikero paniro 
obiro teka pingarataigëri pomatsigengajegi, 
ogomeantatsira aisa ogomeantatsiri aike 
pingarataigëri pikarati pitimaigi.
Anibabasitaigëro aike angengabagitobakimaro 
kaninatsari kengabagitagantsi kara 
pinibaretsajegikëra, aisati omitokojimi 
pigontaigaimaro timagantsi kaninasati kara 
timomentotsikë ongantokotanëro antimantima 
kaninasati aike agometsatobagantima kaninasati.

Nokogini nomanaigemiro pingabintsero 
kaninasati oka sangenarentsika arota 
pomatsigengantashëregimaro kara 
pinibabasikerori kosamanigitesata.

¡Angaigabiritaigëro,anibabasitaigëro 
agengabagirene!

Kara 
yatsikanti 
tsintseti



8

Ira tsintseti itimi kara anchotosikë 
yakibatagetaro anchabasi teka 
sabirobasi omagasipagekë ainta tsitari, 

komarari aike kañari jitacha tsiñaroti ika 
tsintsetika igoti yatsikanti, aroka ajagëtajiri 
omatsigenga akasiagariri.



9

Ainta omatsigenga iyati ikogeti 
itsiki itsibataro iina. Yamë kara 
yaretanaari ibangokë yamapainero 
irisintoaniegi itsiki oraga, ikantiro 
poro jitachara Kobi joke nasintojani 
namapëmi oraga itsiki.

Jatige pirento? teni aike piake 
pagini nija, aro nogainero 
okanke yamë Kobi, pagë tsibeta 
pogainero irento.

Yamë Kobi pitsonkero otsimakero 
asira aike piati omaginpiti 
soto kosamani, nega okanka 
yamë Kobi? oniomatanaa itsiki 
oraga aike piake otsimatairo 
itsiki pogabetainero irento. 
Piaatokogeni yamë Kobi.



12

Aike piati omaginpiti soto 
kosamani, nega okanka 
yamë Kobi? 



13

Oniomatanaa itsiki oraga aike piake 
otsimatairo itsiki pogabetainero 
irento. Piaatokogeni yamë Kobi.



14

Oka iromagisantakakimirota 
kero pagamaaro pijageta kara 
pintagetiri, pingenasitenika, 
pomaginpitenika teka 
pijageka nijakë, aro kara 
irarasitapëmi janta ingenopë 
iratsikapanëntimi, sintsisonori 
iraranake kero paretobaari.



15

Teni ongomeite antsimatiro teka 
ajagëtiri omatsigenga pairiraka 
akasiagari, ogineri , teka pininte 
iratsikimi tsintseti pomairini poginera 
aro ongarapë.



16

kara 
opintsatari 
kaniri



17

Kara jirai kaniri aike tsikana 
matsigenga pini, okantironi 
kaniri nanatoto. okamanaironi 

onatoto tsikana, okantironi nega, pairo 
pogasëretasita nanatoto? obirokaa 
kero pogasëreta obianti ipëtasanti 
batsatsipage, simapage.



18

Narokama ogasëretachane 
ironti itongiporogijani jetari, 
sibaiki, simapage ipëtina te 
nomintsatimata nojogaigeri 
nomatsigengajegi.



19

Pigontimaro nanatoto 
nogasërenijintokotasantaka 
yobasinonginani apati kara 
yogisitigantabagitinarini marange 
teni irosaatokotina aisati 
ijogaibagitina teni kaninasati 
irogina irorotage nopintsatanka 
naniopairi pabati.

Okantiro onatoto tsikana, kero piati 
nanatoto! pairorako irapaiganaje 
omatsigenga pobasinonkëri 
iritsongëma ingamake.

Aro okanta kaniri aniantaro 
yamëka: okëterisiti, okamati; 
ojogaini te kaninasati ogiro, 
omichatiro pasiniripage.

Posaatëgotaigero yamëka 
aniantimaro kaninasati iomotai 
kero itaseantaiga atirigejipage 
timagantsigitepagekë.

Tsoingiri 
kobëba



24

Kobëba irianti tsimiri komamori ini, 
itimi kara anchatosisonoripagekë 
otsaigitepagekë kara 

okarasijatagepë nijatinipage, 
sobotamantsaripagekë, aisati kara 
segaisiKë kara inapë manii, inibati ikanti 
pënpëyo, pënpëyo iroro igontagani.



25

Ika tsimirigika teni irosikotengani, 
ikantini charineegi aisa ikantaigi 
yamënika, ingenabagitaigenika 
ingamanaaiganakeri imatsigengajegi 
kerosha pinibaitaiganaji, komanaroni 
pijataigë kerosha posikobagitaigiri 
tsimirigipage irasonori kobëba 
aigesa irokimi manii.



26

Ikanta yamëka ainta matsigenga 
tsoinganari, ijita kintima kijigotiro 
kaniri kara ikenabagitaigiri 
ikemakeri yamëka ira kobëba 
inibatë ikanti, atsi nositsëkotiri 
karanika aisonorika irokena manii.



27

Yarega kara otisitsaikë aroka 
yobeitsitabepa iragigerome iganire, 
ikemasitobakari tsiki inkankeri 
itapigotsakë ikaimanë pairijita 
ogëna? inetsëmagerini irianti manii 
shin,shin, ikaiganake kara yogëriri.



28

Iroro Ikomantanë acharineegi kara 
jiraira kagaro tsoingagantsi aisonori 
irorotage isintsire atimanamireegi 
ibega angaaresatipage aisati 
otisinaripage.



29

Isonkatënti 
tsigëriki



30

Jirai tsigëriki matsigenga ini, yanirintari 
manii. Tsigëriki isonkatëntasanti.



31

Ikantabetari iraniri manii, nani 
aroge pisonkatë pintanontima 
pongotsi, Koragetage kogentima 
teka angani aganakai.



32

Ikanta yamëka tsigëriki te 
ingeme sonkatatsi. Irirokera 
manii yobetsikanontageka 
pongotsi tsomagibatsakë.



33

Yamë yaregari ikantabepaari 
pomabegina nani, ikabëtigiri 
aro okantani naniri, te pingeme 
nakantabetimi Chopini 
pintanontima pongotsi aro 
pingantima negara.



34

Kantanëngicha aroge 
parepa kogentima, angani, 
ponangagetanaka; ipañaga 
tsigëriki isigabetanaka kara 
iranirikë, teni iragobairi.



35

Tsirinpi 
Ipegari 
Sekari



36

Ira tsirinpi sogoroini itimi kara nijatipagekë 
mopëpagekë, anchabasipagekë ikanti 
inibati: tsiririn, tsiririn, tsiririn, karari tsitari 

pintitariokogerika irisiganëma inganake 
omoronapagekë.



37

Tsirinpi ipega sekari otsoingërika, 
omaginpigerika, asërontëmarinika; 
aisati atasitërika kerosonorisha 
pikantagetëmatiri oka 
nokomantagekimika aisonori 
kagari tsoigagantsi.



38

Iromitsoroganëmi aisati 
iraaganakai irosigapëmari 
sekari igibegintesonori 
koboterisonoriginte irinibapë 
inganpë tsiririn, tsiririn, tsiririn kara 
onchapinigitetanëri.



39

Karasonori kara tsitinirikë 
kobeingarisonori irishongëgotagai 
aisati ingasiroikogai 
atantokorogë serorooo, serorooo 
ingantokogai pikogika pijageri 
kaninaatisati pijagëri. Irorotage 
nokomantatsataigimi 
arosha pinaige.

